
ՊԱՏՎԻՐԱՏՈՒՆԵՐԻՆ (ԸՍՏ ՑՈՒՑԱԿԻ)



Հայտնում ենք, որ ՀՀ կառավարության 19.02.2026թ. N 159-Ն որոշմամբ (կցվում է) լրացում է կատարվել ՀՀ կառավարության 04.05.2017 թ. N 526-Ն որոշման մեջ, որի 1-ին կետի 1-ին ենթակետով հաստատված N 1 հավելվածի 23-րդ կետի 4-րդ ենթակետը (հատուկ կամ բացառիկ իրավունքի առկայության հիմքով՝ մեկ անձից գնումների ցանկը) լրացվել է հետևյալ բովանդակությամբ 15․1-ին կետով.
 «15.1. Գնումը պայմանավորված է արդեն իսկ գործող համակարգերի շարունակականության ապահովմամբ՝ լրացուցիչ ապրանքների/աշխատանքների/ծառայությունների ձեռքբերման արդյունքում կարող են առաջանալ համատեղելիության խնդիրներ»։ 
Այս կապակցությամբ հայտնում ենք, որ կարգավորումը կիրառելի է այն դեպքերում, երբ գործող համակարգերը (այդ թվում՝ թվային կամ ծրագրային) պահանջում են շարունակական արդիականացում և այդ բարելավումները պետք է իրականացվեն արդեն ներդրված համակարգի շրջանակում, իսկ այլ մատակարարի ներգրավումը կարող է հանգեցնել տեխնիկական կամ գործնական անհամատեղելիության խնդիրների՝ բացասաբար ազդելով համակարգի անխափան և արդյունավետ գործարկման վրա։
Հայտնում ենք նաև, որ նշված կարգավորումը պատվիրատուների համար հանդիսանում է հնարավորություն, այլ ոչ պարտադիր պայման: 
 Միաժամանակ խնդրում ենք սույն գրության պատճենը տրամադրել. 
- պետական կառավարման մարմնի համակարգում գործող ՓԲԸ-ներին, ՊՈԱԿ-ներին և հիմնադրամներին.
- նաև մարզի վարչական սահմաններում գտնվող համայնքներին և  վերջիններիս համակարգում գործող ՓԲԸ-ներին, ՀՈԱԿ-ներին և հիմնադրամներին:

Կատարող՝  Ի.Քոչարյան, հեռ. 011 800-147

